ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՄԱՅԻՍԻ 25-Ի N 808-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ (ՀՀ ՊԵԿ 27.11.2023Թ. ԹԻՎ 01/8-4/71024-2023 ԵԼԻՑ)
	1. Հայաստանի Հանրապետության ֆինանսների նախարարություն
	11.12.2023թ.

	
	01/2-1/23277-2023

	Դիտողություններ և առաջարկություններ չեն ներկայացվել
	Ընդունվել է ի գիտություն

	2. Հայաստանի Հանրապետության էկոնոմիկայի նախարարություն

	05.12.2023թ.

	
	01/23031-2023

	Նախագծի 1-ին կետի 3-րդ ենթակետը շարադրել հետևյալ բովանդակությամբ.
 «3) Հայաստանի Հանրապետություն ներմուծված կամ տարանցիկ եղանակով փոխադրված սույն որոշման 1-ին կետով հաստատված ցանկի այն ապրանքների վրա, որոնք ներմուծման կամ տարանցիկ փոխադրման գործարքի պայմանները (այդ թվում` քանակի, որակի և(կամ) այլ համանման պայմանները) չկատարելու պատճառով կամ գործարքի շրջանակներում Հայաստանի Հանրապետությունից վերադարձման (փոխարինման, վերանորոգման) նպատակով արտահանվում կամ տարանցիկ փոխադրվում են այն երկիր, որտեղից Հայաստանի Հանրապետություն ներմուծվել կամ տեղափոխվել էին։»:
	


Ընդունվել է,
Կատարվել են համապատասխան փոփոխություններ:

		3. Հայաստանի Հանրապետության արդարադատության նախարարություն
	12.12.2023թ.

	
	//52549-2023

	Զգայուն ապրանքների ցանկեր հաստատելու լիազորության վերաբերյալ հայտնում ենք, որ նշված լիազորությունը սահմանված է Օրենքի 6-րդ հոդվածի 1.1-ին մասով, որն Օրենքում լրացվել է 2023 թվականի հոկտեմբերի 3-ին, այսինքն՝ որոշումն ընդունելուց հետո, ուստի Որոշման նախաբանն անհրաժեշտ է խմբագրել՝ համապատասխանեցնելով՝ ՀՀ Սահմանադրության 6-րդ հոդվածի 2-րդ, «Նորմատիվ իրավական ակտերի մասին» օրենքի 13-րդ հոդվածի 1-ին մասին և Օրենքի 6-րդ հոդվածի պահանջներին:

	


Ընդունվել է,
Կատարվել են համապատասխան փոփոխություններ:

	Միաժամանակ, հարկ ենք համարում անդրադառնալ Օրենքի 6-րդ հոդվածի 1.1-ին  մասին, որի համաձայն՝ Հայաստանի Հանրապետության կառավարությունը կարող է սահմանել զգայուն ապրանքների ցանկեր, որոնցում ներառված ապրանքները վերափոխման արդյունքով կարող են հանդիսանալ սույն օրենքի իմաստով հսկվող ապրանքներ:
Այսպիսով՝ նշված նորմի բովանդակությունից պարզ է դառնում, որ ՀՀ կառավարությանը լիազորություն է վերապահվել սահմանելու միայն այն զգայուն ապրանքների ցանկերը, որոնցում ներառված ապրանքները վերափոխման արդյունքով կարող են հանդիսանալ սույն օրենքի իմաստով հսկվող ապրանքներ: Մինչդեռ Որոշմամբ, զգայուն ապրանքների ցանկ սահմանելուց բացի սահմանվել է նաև, որ հաստատված ցանկի ապրանքների արտահանումը Հայաստանի Հանրապետությունից կամ դրանց տարանցիկ փոխադրումը, անկախ այն հանգամանքից տվյալ պահին հանդիսանում են հսկվող ապրանքներ թե ոչ, պետք է իրականացվեն օրենքով և դրանից բխող այլ իրավական ակտերով սահմանված ընթացակարգերով տրամադրված թույլտվության հիման վրա, ինչը սակայն դուրս է լիազորող նորմի շրջանակներից:
Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 9-րդ հոդվածի 1-ին մասի պահանջները, որոնց համաձայն՝ Նորմատիվ իրավական ակտի կարգավորումը չպետք է դուրս գա իր առարկայի շրջանակներից:
Միաժամանակ, հարկ է նշել նաև, որ Օրենքում զգայուն ապրանքների առանձնահատկությունների, ինչպես նաև հսկվող ապրանքների միջև տարբերությունների կամ դրանց նույնացման վերաբերյալ կարգավորումներ առկա չեն, ուստի հնարավոր չէ գնահատել արդյոք զգայուն ապրանքների արտահանումը ևս պետք է իրականացվի օրենքով սահմանված կարգով՝ լիազոր մարմնի կողմից տրամադրված թույլտվությունների հիման վրա, թե՝ ոչ: 
	Ելնելով վերոգրյալից՝ հայտնում ենք, որ Որոշման 2-րդ կետով նախատեսված կարգավորումների իրավաչափության հարցն ունի լրացուցիչ քննարկման և վերանայման կարիք:
	Առաջարկը ուղղակիորեն չի առնչվում խնդրո առարկա նախագծով առաջարկվող փոփոխություններին, այլ վերաբերում է Հայաստանի Հանրապետության կառավարության  2023 թվականի մայիսի 25-ի թիվ 808-Ն որոշման ներկայումս գործող 2-րդ կետին:

